
 

OVERVIEW  

School-Based 
Medicaid Claiming 
Program 
O tulafono a le Setete ma le mālō e fa’ataga ai le 
Matagaluega o A’oga a le Setete o Hawaii e 
talosagaina le toe totogi mai o se vaega o tupe a 
le mālō mo tulaga mana’omia mo togafitiga 
fa’afoma’i ma tulaga manaomia mo aoaoga, 
auaunaga tau soifua maloloina o loo maua e ala 
atu I le Polokalame Faaleaoaoga ua faia faapitoa 
mo Tagata Aoga Taitoatasi (IEP). O auaunaga e 
ono aofia ai: 

• Iloiloga ua faamaonia le manaomia e avea o 
se vaega o le faasologa o le IEP  

• Fofō e Faamalosi ai le Tino 

• Fofō mo le toe Faafoisia o le Malosi  

• Auaunaga tau Faalogo  

• Fofō mo le Gagana Tautala 

• Auaunaga Fesoasoani tau Tekonolosi  

• Auaunaga Agavaa Faatausima’i   

• Auaunaga o le Soifua Maloloina o Amioga  

O le Med-QUEST, le polokalame Medicaid a le Setete, e 
ono mafai ona toe totogi atu I le Matagaluega o 
Aoga se vaega o le tau o auaunaga agava’a. O se  
alagatupe taua tele lenei mai le mālō mo aoga a e 
mālō. E tatau ona ausia aiaiga ua ta’ua I lalo:  

• E tuuina mai le malieaga a mātua ia auai ai I le 
Polokalame I totonu o Aoga mo le Talosagaina 
o le Medicaid; 

• O (le) auaunaga ua faamautuina e manaomia I 
le itu tau togafitiga ma manaomia I le itu tau 
aoaoga, o se auaunaga e faatatau I le soifua 
maloloina e ala atu I le IEP a se tamaitiiti  
aoga; ma    

• E agavaa le tamaitiiti aoga I le Med-QUEST. 

I lalo o le Tulafono mo Aoaoga mo Tagata e iai Aafiaga Tumau (IDEA), 34 CFR §300.154(d)(2)(v) ma le Tulafono o le Malu Puipuia o Aia tatau tau Aoaoga mo Aiga, 24 CFR §99, e 
tatau I faalapotopotoga a le mālō ona tuuina atu se faasilasilaga tusitusia I le matua/lē o loo vaaia le tamaitiiti a’o le’i mauaina penefiti mai le mālō a le tamaitiiti poo le matua mo le taimi muamua, 
a’o le’i faia aoaoga I le galuega, e faatasi ona maua mai le maliega a matua ona faaauau ai lea I le faatasi I le tausaga. E faamalamalama e le faasalalauga tusitusia puipuiga uma e mafai ona 
e mauaina, ia mautinoa ai o loo e malamalama lelei I ou aia tatau a’o le’i mauaina e le Matagaluega o Aoga a Hawaii (Matagaluega) penefiti mai le mālō poo inisiua a lou alo (fmf. Medicaid/Med-
QUEST) ia talosagaina ai le toe totogi o se vaega mo auaunaga manaomia tau togafitiga, aoaoga ma tau I le soifua maloloina e tuuina atu e ala I le Polokalae tau Aoaoga a lau Tama  (IEP). 

E iai lou aia tatau e maua ai le faasilasilaga I se gagana e 
mafai ona malamalama ai. E tatau I le Matagaluega ona tuuina 
atu ia te oe se maliega tusitusia o au aia tatau. E tatau ona tusia 
le faasilasilaga I se gagana e malamalama ai tagata lautele ma I 
le gagana muamua a le matua, sei vagana e matuā lē mafai ona 
faia lea tulaga.  

E lē mafai ona tuuina atu faamatalaga puipuia a lau tama e 
aunoa ma lou malie iai. I le tuuina mai o lau maliega a le matua 
faatasi, ua e malamalama e mafai e le Matagaluega ona faailoa 
faamatalaga tau I lou tagata e ono iloa ai oe o loo aofia I totonu 
o le IEP a lau tama (fmf. Igoa o le tamaitiiti aoga, nuu, aso fanau, 
numera I le aoga a le tamaitiiti aoga, manaoga tumau, aso o 
auaunaga, ma ituaiga auaunaga ua tuuina atu). Ae le gata I lea, 
ia e malamalama e ono pili atu e le Matagaluega mo se vaega o 
le tupe e toe totogi e le mālō mo auaunaga manaomia mo 
togafitiga ma manaomia mo aoaoga ma auaunaga tau IEP e 
fesootai ma le soifua maloloina. E ono tōina mai e le 
Matagaluega se tupe mai lau penefiti a le mālō poo le inisiua a 
oe poo lau tama e totogiina ai ia auaunaga.  

E iai le aia tatau a lou alo I Aoaoga Faapitoa ma auaunaga 
fesootai e aunoa ma se totogi.  E tusa ai ma aiaiga a le 
Matagaluega e ofoina atu Aoaoga Talafeagai Lē Totogia (FAPE) 
I se tamaitiiti agavaa I lalo o le IDEA, e lē tatau I le Matagaluega 
ona faamalosia le tamaitiiti aoga ina ia auai i lalo o le Med-
QUEST e maua ai Aoaoga Talafeagai Lē Totogia (FAPE).

 

Faatasi ma se maliega sainia mai mātua, e tatau ona matuā 
faatumauina aia tatau ua ta’ua I lalo: 

• E lē tatau ona e totogiina mai lau oe lava tagata ni tupe 
faaalu, e pei o se tupe toese poo se vaega tupe e totogi 
faatasi; 

• Ia lē avea lau maliega ma mea e faatapulaa ai lou totogiina o ni 
auaunaga e mafai ona totogiina I lalo o le Med-QUEST ona e 
ono manaomia foi e lau tama ia auaunaga I fafo atu o le aso 
aoga; 

• O lau maliega e lē tatau ona faaitiitia ai le taimi e aofia I lalo o lau 
inisiua poo nisi lava penefiti; 

• O lau maliega e lē tatau ona siitia ai tupe totogi mo inisiua pe oo 
atu ai I le lē toe faaauauina o penefiti poo inisiua; ma 

• O lau maliega e lē tatau ona lamatia ai lou agavaa I tulaga 
faataatia e faavae I luga o lou aiga ma le nuu e faavae I luga o 
tupe faaalu atoa I le soifua maloloina. 

E mafai ona faaui I tua lau maliega faamātua I soo se taimi. 
A uma loa ona tuuina mai lau maliega faamatua mo le faailoaina 
o faamatalaga puipuia I le Med-QUEST, ua iai lou aia tatau 
faatulafono I lalo o tulafono a le FERPA e toe faaui ai I tua le 
maliega I soo se taimi lava ete finagalo iai. 

Afai ete filifili ete lē taliaina le maliega pe toe faaui I tua lau 
maliega, e tatau lava I le Matagaluega ona tuuina atu pea 
auaunaga manaomia, e aunoa ma se totogi. Afai ete filifili e lē 
tuuina mai sau maliega mo le faailoaina o faamatalaga patino e 
ono iloa ai lau tama I le Med-QUEST, pe ete toe faaui I tua lea 
maliega, e lē aveesea ai le matafaioi a le Matagaluega ia 
mautinoa o loo tuuina atu pea auaunaga manaomia mo lau tama 
e aunoa ma se totogi.  

 

 

MALIEGA FAATASI ONA FAIA: E tatau I le Matagaluega ona 
tuuina atu se faaaliga tusitusia I le matua ma maua mai se 
maliega e faatasi ona faia a’o le’i mauaina le Med-QUEST mo 
le uluai taimi. O le tuuina mai o lenei maliega mai matua, ua 
faailoa mai ai e le matua/lē o loo vaaia ua ia malamalama I ana 
aia tatau ma malie I le mauaina e le Matagaluega o le   Med-
QUEST. 

FAASILASILAGA I LUGA O KOMEPIUTA: E tatau ona tuuina 
mai lau maliega tusitusia, sainia, ma tuu iai le aso. E mafai ona 
tuuina mai le maliega I luga o pepa poo le komepiuta. Afai e tuuina 
mai le maliega I luga o komepiuta  e tatau I le talosaga ona 
faamaonia o oe le tagata e aumai ai le maliega; aofia ai se saini I 
luga o le komepiuta ma le aso; ma faailoa mai ete faamaoniaina 
faamatalaga o loo tuuina mai I le maliega. 

FAASILASILAGA FAALETAUSAGA: A maea ona maua mai 
le maliega faatasi ona faia, e manaomia le Matagaluega e 
tuuina atu I tausaga uma le faasilasilaga I matua o tamaiti aoga 
e iai manaoga tumau.  


